GÊM NADOLIG      
I ddau berson, oedran 5 i fyny

Amcan: Cynorthwyo plant i sylweddoli pa elfennau o’r Nadolig sy’n rhan o’r stori Feiblaidd.

Cefndir Beiblaidd:
Mathew 1: 18-2:23; Luc 1:5-2:21

Offer: Bydd angen set o gardiau i bob Chwaraewr.  
Pwysig: Rhaid i’r cerdyn sy’n cael ei ddefnyddio ar gyfer y cardiau fod yn ddigon tew i wneud hi’n amhosib gweld y lluniau trwy’r cerdyn.
Rheolau:

1. Mae’r ddau Chwaraewr yn gosod llun 12 ar y bwrdd gyda’r llun at i fyny. 
2. Rhaid cymysgu y ddau set o gardiau 1 – 11 yn drwyadl gyda’i gilydd a’u gosod wyneb i waered ar y bwrdd (fel mewn gêm dominos).  Enillydd y gêm fydd y chwaraewr cyntaf i gael rhes o 7 cerdyn wrth ochr cerdyn 12, unrhyw 7 cerdyn sy’n rhan o stori’r Nadolig yn y Beibl. Does dim ots os ydy chwaraewr yn codi dau gerdyn gyda’r un llun.
3. Wedi penderfynu pwy ydy Chwaraewr 1 a Chwaraewr 2 mae’r gêm yn dechrau.
4. Bydd Chwaraewr 1 yn troi cerdyn.  Os ydy’r cerdyn yn dangos llun sy’n rhan o’r stori Geni yn y Beibl (bugail, seren, preseb, Bethlehem, angel, 3 gwr doeth, Iesu), mae’n cael rhoi’r cerdyn wrth ochr ei gerdyn rhif 12.  Mae’n cael cyfle i droi cerdyn arall.  Mae’n cario ymlaen i droi cardiau drosodd nes troi llun sy ddim yn rhan o’r stori yn y Beibl (hosan, coeden, clychau, Santa). Pan mae hynny’n digwydd, mae’r cerdyn hwnnw yn cael ei droi yn ôl wyneb i waered a’i adael ar y bwrdd ac mae’r chwarae yn trosglwyddo yn syth i’r Chwaraewr arall.  
Bydd Chwaraewr 2 yn dechrau ar yr un broses ac yn cael troi cardiau fesul un, nes troi cerdyn sy ddim yn rhan o’r stori Feiblaidd, yna bydd y chwarae yn dychwelyd i’r chwaraewr cyntaf. 
Pwy fydd y cyntaf i osod 7 cerdyn wrth ochr cerdyn 12?

5. Beth am chwarae y gorau o 5 gêm?

Cyn chwarae’r gêm, bydd angen mynd trwy’r cardiau a gwneud yn siŵr fod y chwaraewyr yn gwybod beth yn union sy yn y Beibl.  Mae llawer o gymysgu y dyddiau hyn oherwydd holl draddodiadau ac arferion y Nadolig.

